
UKURASA WA MWONGOZO WA COVID-19 WA AWAMU YA 1, AWAMU YA 1 

ILIYOREKEBISHWA, NA AWAMU YA 2 KWA WAMILIKI WA BIASHARA 

 

Katika hati hii, utapata orodha ya biashara zinazoruhusiwa kufungua tena chini ya mpango wa 

Washington’s Safe Start. Pia utapata mahitaji ya jumla ya kiafya na usalama chini ya desturi 

husika za kiafya na usalama.  

Kumbuka kuwa biashara zilizochukuliwa hapo mbeleni kuwa za muhimu au zilizoidhinishwa 

vinginevyo hazijajumuishwa katika hati hii. Orodha ya biashara muhimu inapatikana hapa.  

Orodha ya kaunti kulingana na awamu ya sasa inapatikana hapa. Chini ya Proclamation 20-25.4, 

baadhi ya viwanda vinaweza kufunguliwa mapema katika Awamu ya 1 Iliyorekebishwa. Baadhi 

ya kaunti zinaweza kuwa zilienda moja kwa moja katika Awamu ya 2, hata hivyo. Kwa hivyo, 

hati hii inatoa maelezo kuhusu Awamu ya 1, Awamu ya 1 Iliyorekebishwa, na Awamu ya 2, 

hata wakati sheria zinafanana katika Awamu ya 1 Iliyorekebishwa na Awamu ya 2. 

  

VIWANDA KULINGANA NA AWAMU 

UJENZI 

Ujenzi unajumuisha majengo ya kibiashara, majengo ya makazi na vifaa vya kudumu vya 

usanifu wa bustani. Ujenzi pia unajumuisha matengenezo ya kimuundo, uundaji upya na 

ukarabati.  

Ujenzi uliokuwa umeidhinishwa awali ni pamoja na ujenzi wowote kwenye majengo 

yanayotumiwa kwa biashara muhimu, kazi za umma, na makazi yanayodhaminiwa na fedha za 

umma kwa watu walio na mapato ya chini; na kazi inayohitajika ili kuzuia hasara, kukarabati 

uharibifu au kurekebisha hali mbaya. 

Ujenzi mpya ulioidhinishwa ni pamoja na ujenzi wa makazi na ujenzi wote usio muhimu wa 

kibiashara. 

Awamu ya 1 - Miradi iliyopo ya ujenzi ambayo haikuidhinishwa hapo awali inaweza kuendelea. 

Ili kuchukuliwa kama “uliopo,” mradi lazima aidha uruhusiwe au uwe chini ya mkataba.   

Awamu ya 1 iliyorekebishwa na Awamu ya 2 - Ujenzi wote unaweza kuendelea.   

 

HUDUMA ZA KITAALAMU 

Huduma za kitaalamu ni pamoja na wahasibu, mawakili, wasanifu majengo, wahandisi, washauri 

wa kifedha, mafundi wa vyombo vya habari, mawakala wa bima, watayarishaji wa kodi, na kazi 

zingine zinazofanyika ofisini ambazo kwa kawaida huhudumia wateja.  

Awamu ya 2 - Huduma zote za kitaalamu ambazo hapo awali hazikuruhusiwa wala kuchukuliwa 

kuwa za muhimu zinaruhusiwa kufungua tena.   

 



SWAHILI (Kiswahili) – SW 

HUDUMA ZA NYUMBANI/NDANI YA NYUMBA 

Huduma za nyumbani/ndani ya nyumba ni pamoja na watu wanaotoa huduma katika mazingira 

ya makazi kama vile yaya, wasafishaji wa nyumba, wapishi, watayarishaji wa mapishi na 

wasimamizi wa nyumba. Hazijumuishi wahudumu wa bustani, ambao wako chini ya sheria za 

usanifu wa bustani na udumishaji wa nje, au wafanyakazi wa afya wa nyumbani. 

Awamu ya 2 - Huduma za nyumbani/ndani ya nyumba zinaweza kufunguliwa tena. 

 

HUDUMA ZA KIBINAFSI 

Huduma za kibinafsi ni pamoja na wataalamu wa vipodozi, watunzi wa nywele, vinyozi, wajumi, 

wajumi wataalamu, watunzi wa kucha, wafanyikazi wa saluni za utunzaji wa kucha, wataalamu 

wa kuondoa nywele kwa umeme, wasanii wa kudumu wa mapambo na wasanii wa michoro ya 

kudumu. 

Awamu ya 1 Iliyorekebishwa - Huduma za kibinafsi zinaweza kufunguliwa tena kwa asilimia 

25 ya uwezo wa jengo. 

Awamu ya 2  - Huduma za kibinafsi zinaweza kufunguliwa tena kwa asilimia 50 ya uwezo wa jengo. 

 

USANIFU WA BUSTANI NA UDUMISHAJI WA NJE 

Usanifu wa bustani na udumishaji wa nje ni pamoja na utunzaji wa bustani, ukataji nyasi na 

utunzaji wa miti, usafishaji wa madirisha na usafishaji unaotumia umeme, usafishaji wa paa, na 

uondoaji wa wadudu nje, na shughuli zingine zote zinazofanana. 

Awamu ya 1 - Usanifu wote wa bustani na matengenezo ya nje yanaweza kufunguliwa tena. 

 

MIKAHAWA 

Mikahawa inajumuisha mikahawa ya asili ya kulia ndani, biashara za kuhudumia kwa milo ya 

haraka, malori ya vyakula yanayohamishika na yasiyohamishika, na shughuli zingine za vyakula 

vilivyoandaliwa, ikiwa ni pamoja na lakini sio tu, jikoni za hoteli na mikahawa ya mahali pa kazi; 

mikahawa, baa za juisi, na biashara zingine zinazotoa huduma za vinywaji visivyo vya pombe; 

viwanda vya bia, nyumba za umma, na biashara zingine zinazouza chupa za pombe zilizofunguliwa. 

Awamu ya 1 - Huduma za kuchukua chakula na kuondoka na za usafirishaji zimeruhusiwa. 

Awamu ya 1 Iliyorekebishwa  – Ulaji wa milo nje unaweza kuendelea tena kwa asilimia 50 ya 

uwezo wa ua. Watu kwenye meza moja wasizidi wageni watano. Kuketi kwa mtindo ya baa 

hakuruhusiwi. 

Awamu ya 2 - Ulaji wa ndani unaweza kuendelea tena kwa asilimia 50 ya uwezo wa jengo. 

Ulaji wa nje utabaki katika asilimia 50 ya uwezo wa ua. Watu kwenye meza moja wasizidi 

wageni watano. Kuketi kwa mtindo ya baa hakuruhusiwi. 

Awamu ya 3 - Ulaji wa nje na ndani unaweza kuongezeka hadi asilimia 75 ya uwezo wa eneo. 

Idadi ya watu kwenye meza moja inaongezeka hadi wageni 10 au wachache. Kuketi kwa mtindo 

wa baa kunaweza kuendelea tena kwa asilimia 25 ya viti vinavyopatikana. 

MADUKA YA REJAREJA 

Maduka ya rejareja yanajumuisha shughuli muhimu kama vile maduka ya vyakula, maduka 

makubwa, na maduka ya karibu; maduka fulani ya vileo, bangi, na ya tumbaku; na maduka ya 

uboreshaji wa nyumba, maduka ya uuzaji wa bidhaa za ofisi, maduka ya uuzaji wa sehemu za 

magari, maduka ya uuzaji wa bidhaa za wanyama vipenzi, maduka ya uuzaji wa mimea na 

bidhaa za bustani, na wauzaji wa vifaa vya nyumbani. 

Maduka ya rejareja pia yanajumuisha shughuli zisizo muhimu kama vile maduka mengine 

yanayochukua sehemu kubwa, maduka yanayouza bidhaa mbalimbali, maduka ya bidhaa za 

michezo, maduka ya mavazi, na maduka mengine halisi ambapo bidhaa zinanunuliwa na 

umma kwa ujumla. 

Awamu ya 1 - Uuzaji wa rejareja usio muhimu unaweza kufunguliwa tena kwa kuchukua bidhaa 

katika kingo za barabara na kwa njia ya kielektroniki. Uuzaji wa rejareja ulio muhimu unaweza 

kufunguliwa tena kwa huduma za ndani ya duka kwa asilimia 30 ya uwezo wa jengo. 

Awamu ya 1 Iliyorekebishwa  - Uuzaji usio wa muhimu unaweza kufunguliwa tena na huduma 

za duka kwa asilimia 15 ya uwezo wa jengo. Uuzaji wa rejareja ulio muhimu unaweza 

kufunguliwa tena kwa asilimia 30 ya uwezo wa jengo. 

Awamu ya 2 - Uuzaji wote wa rejareja unaweza kuendelea kwa asilimia 30 ya uwezo wa jengo. 

 

UTENGENEZAJI 

Utengenezaji unajumuisha shughuli zote ambapo bidhaa zinabuniwa au kuundwa. 

Awamu ya 2 - Utengenezaji usio muhimu unaweza kufunguliwa tena. 

 

UUZAJI WA MAGARI NA VYOMBO VYA MAJINI 

Uuzaji wa magari na vyombo vya majini unajumuisha uuzaji wa magari, malori, magari ya 

mizigo, na pikipiki; ORVs, ATVs, UTVs, na WATVs; mashua, pantoni, boti za usaidizi wa 

baharini, na vyombo vingine vya baharini vya kuendesha; na magari mengine yote. 

Awamu ya 1 - Uuzaji wa magari na vyombo vya majini unaweza kufunguliwa tena. 

 

VIWANDA VINGINE 

Uoshaji wa magari - Huduma za uoshaji wa magari zinaweza kufunguliwa tena katika 

Awamu ya 1. 

Huduma za Serikali - Huduma za serikali aidha ni muhimu na zinaweza kutolewa katika 

awamu zote, au sio muhimu na zinaweza kutolewa tena katika Awamu ya 3. 

Upevuaji wa Wanyama Vipenzi - Katika Awamu ya 1 Iliyorekebishwa, upevuaji wa wanyama 

vipenzi unaweza kuendelea tena kwa asilimia 25 ya uwezo wa jengo; katika Awamu ya 2, 

upevuaji wa wanyama vipenzi unaweza kuongezeka hadi asilimia 50 ya uwezo wa jengo. 

Matembezi kwa Wanyama Vipenzi - Matembezi kwa wanyama vipenzi yanaweza kuendelea 

tena katika Awamu ya 1. 

Usimamizi wa Mali na Uuzaji wa Mali Isiyohamishika - Usimamizi wa mali na uuzaji wa 

mali isiyohamishika ni huduma muhimu na inaweza kufunguliwa kwa awamu zote. 

Shughuli za Burudani - Shughuli za burudani ni pamoja na shughuli fulani ambazo 

zinaruhusiwa katika Awamu ya 1, na zingine ambazo lazima zingoje hadi awamu za baadaye. 

Maktaba, Makumbusho, na Kumbi - Awamu ya 3; maktaba zinaweza kufunguliwa tena 

ambapo watu wanachukua vitabu katika ukingo wa barabara katika awamu ya 2. 

 

MAHITAJI YA JUMLA YA AFYA NA USALAMA 

Viwanda vingi vina mahitaji maalum ya usalama. Maelezo zaidi kuhusu mahitaji yanapatikana 

kwenye tovuti ya Governor. Pia, tafadhali tembelea tovuti ya Washington Department of Health 

kwa mwongozo wa ziada wa afya. 

 

Kanuni zifuatazo ni za kawaida kwa viwanda vingi kwenye hati hii: 

1. Biashara zote zina jukumu la jumla la kuweka kituo salama na kinachozingatia afya 

kulingana na sheria za jimbo na nchi na sheria za usalama na afya kwa aina za hatari 

za mahali pa kazi. 

 

2. Waajiri lazima wahakikishe shughuli za kibiashara zinafuata mahitaji makuu ya L&I 

kuhusiana na COVID-19 ili kulinda wafanyakazi. Haswa:  

 

a) Kuelimisha wafanyakazi katika lugha wanayoielewa zaidi kuhusu virusi vya korona 

na jinsi ya kuzuia maambukizi na sera za mwajiri kuhusiana na COVID-19. 

 

b) Kuhakikisha umbali usiopungua futi sita kati ya wafanyikazi wote (na wateja) 

katika maingiliano yote wakati wote. Wakati umbali madhubuti wa kutengana 

kimwili hauwezekani kwa kazi fulani, hatua zingine za uzuiaji zinahitajika, kama 

vile matumizi ya vizuizi, kupunguza idadi ya wafanyakazi au wateja katika maeneo 

madogo au yaliyofungwa, mapumziko yaliyotenganishwa, na kutumia awamu za 

kufanya kazi.  

 

c) Kutoa bila kuwalipisha wafanyakazi na kuwahitaji wavae vifaa vya kinga vya 

kibinafsi (PPE), kama vile glavu, miwani ya kazi, ngao za uso na barakoa kama 

inavyofaa au kama inavyohitajika kwa shughuli ya kazi inayofanywa. Hii haitumiki 

kwa wafanyakazi wa huduma za nyumbani/ndani ya nyumba. 

 

Barakoa za vitambaa lazima zivaliwe na kila mfanyakazi katika mahali pa kazi 

isipokuwa kama hali yao ya kuwekwa katika hatari ya maambukizi inahitaji kiwango 

cha juu cha ulinzi chini ya Department of Labor & Industries. Hii haitumiki iwapo 

mfanyakazi anafanya kazi peke yake katika ofisi, ndani ya gari, au kwenye mahali pa 

kazi; ikiwa mfanyakazi ni kiziwi au ana matatizo ya kusikia, au anawasiliana na mtu 



SWAHILI (Kiswahili) – SW 

ambaye hutegemea vidokezo vya lugha kama vile alama au kujieleza kwa uso na jinsi 

mdomo unavyosonga kama sehemu ya mawasiliano; au ikiwa mtu huyo ana hali ya 

matibabu au ulemavu ambao unafanya uvaaji wa barakoa usifae. 

 

Rejelea Mahitaji ya Vitambaa vya Kufunika Uso na Barakoa kwa Virusi vya Korona 

kwa maelezo zaidi. Barakoa ya kitambaa imeelezewa katika mwongozo wa 

Department of Health guidance, 

https://www.doh.wa.gov/Portals/1/Documents/1600/coronavirus/ClothFacemasks.pdf 

 

d) Kuhitaji unawaji wa mara kwa mara na unaofaa wa mikono na utoaji wa bidhaa za 

kutosha za udumishaji huu. Kutumia glavu zinazoweza kutupwa ambapo panafaa na 

ni salama ili kuzuia maambukizi ya virusi kwenye vifaa au bidhaa zingine ambazo 

zinashirikiwa.  

 

e) Kuanzisha ratiba ya utunzaji wa nyumba ambayo inajumuisha usafishaji na utakasaji 

wa mara kwa mara na kwa msisitizo fulani kwenye nyuso zinazoguswa mara kwa 

mara.  

 

f) Pima wafanyakazi kwa ishara/dalili za COVID-19 kabla waanze awamu zao. 

Kuhakikisha kuwa wafanyakazi wagonjwa wanakaa nyumbani au wanaenda 

nyumbani mara moja ikiwa wanahisi au wakionekana wagonjwa. Kuzingira maeneo 

yoyote ambayo mfanyakazi aliye na ugonjwa au aliye na uwezekano wa kuwa na 

COVID-19 alifanya kazi, mahali alipogusa, nk. hadi wakati eneo hilo na vifaa 

vitakaposafishwa na kutakaswa. Kufuata miongozo ya usafishaji iliyowekwa na 

CDC ili usafishaji wa kina na utakasaji.  

 

g) Kuweka bango kwenye kiingilio cha bishara ambalo linatambulika mara moja na 

wateja wote wanaoingia katika duka ambalo linahimiza sana wateja wavae barakoa za 

vitambaa. Waajiri wanahimizwa wawahitaji wateja wao wavae barakoa za vitambaa, 

ili kulinda wafanyakazi wao.  

 

3. Mfanyakazi anaweza kukataa kufanya kazi isiyo salama, ikiwa ni pamoja kazi ya hatari 

inayosababishwa na COVID-19. Kwa mujibu wa sheria, mwajiri hawezi kuchukua hatua 

mbaya dhidi ya mfanyakazi ambaye ameshiriki katika shughuli zinazolindwa kwa 

usalama chini ya sheria ikiwa hatua ya mtu ya kukataa kazi inakidhi mahitaji fulani.  

 

Wafanyakazi wanaoamua kujiondoa kutoka mahali pa kazi kwa sababu hawaamini kuwa 

ni salama kufanya kazi kutokana na hatari ya kuambukizwa COVID-19 wanaweza kupata 

likizo fulani au manufaa ya ukosefu wa ajira.  

 

Waajiri lazima wawape watu walio katika hatari kubwa waliotajwa chini ya Proclamation 

20-46 chaguo la upatikanaji wa likizo inayopatikana na inayotolewa na mwajiri au 

manufaa ya ukosefu wa ajira iwapo kazi mbadala haiwezekani. 


